
短歌行

作者：白居易　唐

本作品收錄於《全唐詩/卷435》

曈曈太陽如火色，上行千里下一刻。

出為白晝入為夜，圓轉如珠住不得。

住不得，可奈何，為君舉酒歌短歌。

歌聲苦，詞亦苦，四座少年君聽取。

今夕未竟明夕催，秋風才往春風回。

人無根蒂時不駐，朱顏白日相隳頹。

勸君且強笑一面，勸君且強飲一杯。

人生不得長歡樂，年少須臾老到來。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

